
0. SARRERA: DINAMIKA PROZESALA:

 (
Akzio eskubidea
) (
BOTERE JUDIZIALA
) (
Prozesua
)
 (
GATAZKA
) (
Gatazka konponduta
)
 (
Hiritarren harremanak, Pertsona fisikoak/juridikoak....
)





Zuzenbide Estatu batean Estatuak antolatu behar duen zikloa edo sistema da dinamika prozesala. Estatuak elkarbizitza, kohesio soziala... bermatzeko hiritarren arteko gatazkak konpondu behar ditu eta horretarako sortu du makina hau. Botere Judiziala da herritarren arteko gatazkak konpontzen dituen organoa eta bere lana oso garrantzitsua da, izan ere, ondo funtzionatu ezean hiritarrek beraien kabuz konpondu beharko lituzkete beraien auziak eta zenbaitetan indarraren erabileraren bidez. Hau posible ez denez, Estatuak sistema hau bermatu behar du.
Hiritarren eta subjektu guztien artean harremanak ematen dira eta normala den bezala, harremanotan gatazkak sortzen dira, baina hauek normaltasunaren parte dira. Hau da, gatazka hauek ez dute zertan fede txarrez sortuak izan behar. Gatazkon aurrean bi aukera gerta daitezke:
1. Estatua EZ inplikatzea: gatazken ehunekoa handituz joango da eta bizikidetzaren amaiera emango da. Hau da, hiritarren eskutan uzten bada gatazkak konpontzeko boterea, indarraren erabilerari ateak irekiko zaizkio eta kohesio sozialaren amaiera emango da.
2. Estatua inplikatzea: sistema prozesala sortu eta bermatzen badu, bizikidetza bermatzen da.
Bestalde, normaltasunez sortzen diren auzi horien artean, mota desberdinetako auziak aurki ditzakegu:
· Hartzekodun eta zordunaren artean sortzen diren gatazkak (normalean ondarearekin lotuta, zibila).
· Penala: KP-n definitzen den eta urraezinak diren portaerak aurrera eramateagatik sortzen diren gatazkak.
· Kontentzioso administratiboa: erakunde publiko bat auziaren parte denean ematen diren gatazkak.
· Lan Zuzenbidekoa
· ...

Sistema honek oker funtzionatzeak Z.Estatua arriskuan jartzea dakar. Hala eta guztiz ere, garrantzitsua sistemak ondo funtziona dezan sistema etengabe hobetzea eta beraz, geroz eta sofistikatuagoa da. Auzia konpontzeko 3 elementu daude eta horien arteko interakzioen bidez auzia baketzen da:
1. Akzio Eskubidea: pertsonek daukagun status edo eskubidea da, Z.Estatuaren aurrean egikaritu behar duguna. Auzi penalak larrienak direnez, status hori bereziki indartsua izango da prozedura penalean eta horren adibide da, presunción de inocencia. Edozein hiritarrek du eskubidea auzitegietara joateko, auziaren fondoa ikertzeko, kautela neurriak eskatzeko... (EK 24.art.). Laburbilduz, hiritarrok dugun eskubidea da akzio eskubidea sistema martxan jartzeko eta auziak konpontzeko.

2. Botere Judiziala: Auzi mota desberdinak dauden heinean, Botere Judizial edo orden jurisdikzional desberdinak daude ere. Beraz, edozein epailek edo epaitegik ezin du edozein auzi ebatzi, izan ere, bakoitza espezializatuta dago auzi mota bat ebaztera. Auzi guztiei ezin zaie erantzun juridiko berdina eman. Bestalde, auziaren izaerak ere prozesuan eragina dauka:

· Prozesu zibilean aibidez, alderdiek bertan behera utzi nahi badute prozesua, prozesua amaitutzat jo daiteke.
· Prozesu penalean aldiz, biktimaren barkamenak ez du eraginik prozesuan eta ez da geldituko. Izan ere, biktima kaltetzeaz gain gizartea eta elkarbizitza ere kaltetzen da.

Auzi guztien erantzuna legean dago eta lege hori aplikatzeko eta interpretatzeko boterea Botere Judizialak du. Azken finean, makina hau Z.Estatu guztietan agertzen da, suposatzen delako auziak modu zilegi batean konpondu behar direla.

Azkenik esan, Botere Judizialaren barnean subjektu desberdinak daudela, hala nola, Epaileak, magistratuak, abokatuak, prokuradoreak, Ministeritza Fiskala, lekukoak, alderdiak, perituak...

3. Prozesua: orden jurisdikzionalaren arabera prozesu desberdinak daude. Prozedura zibilean garrantzitsua da 2000.urteko PZLegea kontutan hartzea. Eta horixe da ikasgai hauetan ikasiko duguna: PROZEDURA ZIBILA.

Prozedura zibilean bi pertsonen arteko gatazka bat emango da eta normalean ondareari buruzkoa. Egin behar den lehen galdera da ea prozedura ebazteko eskuduntza nork duen, Espainiak? Edo beste herrialde batek? Behin erabakita nork duen eskuduntza, organoetara jo beharko dugu eta jakinda 7 organo daudela, horietako nork duen eskumena erabaki beharko da. Hori egin ostean, zein tokitakoari dagokion eskumena jakin beharko dugu.







HIRU SUBJEKTUEN ARTEKO DINAMIKA EDO SISTEMA:
· Alderdi demandatzailea edo aktorea 
· Alderdi demandatua 
·  (
OJ
)Organu Jurisdikzionala: subjektu neutrala da bi alderdien arteko auzia konponduko duena akzio eskubidea gauzatzen denean. 




 (
Demandatzailea
) (
Demandatua
)

 (
Auzia
)



2. ikasgaia: ORGANO JURISDIKZIONALA:
Ikasgai honetan Organo Jurisdikzionala aztertuko dugu. Behin jakinda Espainiako epaitegiei dagokiela eskumena, Organo Jurisdikzional horietako zein organuri dagokion jurisdikzioa aztertu beharra dago eta hori 7 organo hauen artean erabaki beharko da:

· Bake EE: gehiengoak dira.
· Lehen Auzialdiko EE
· Merkataritza EE
· Emakumeen.. EE: auzi penaleko kasu jakinetarako espezializatuta
· Audientzia Probintziala
· J.A.Nagusia
· A.Gorena
Organo hauek piramide batean kokatzen baditugu, AG goian egongo litzateke eta Bake E oinarrian. Guzti honen erantzuna legeak emango digu (EBLO), ezin dugu legetik ihes egin ezinbesteko elementua delako. EK-ko 24.2 artikuluaren arabera guztiek eskubidea dute aldez aurretik epailea nor izango den jakiteko.
Prozedurak garrantzi handia dauka, izan ere, e badugu gure auzia epaile aproposaren aurrean tarteratzen, emandako urratsak deusezak izango dira. Epailea egokiaren aurrean egitean bakarrik izango da baliozkoa. Epaile egoki hori ere legeak finkatuko du. 





3.ikasgaia: ALDERDIAK: Ikasgai honetan demandatzailea eta demandatuari buruz ikasiko dugu.
4.ikasgaia: AUZIA: Auzia da prozesuaren objektua
5.ikasgaia: sistemaren dinamika aztertuko dugu:
· 1.fasea: alegazioa
· 2.fasea: froga
· 3.fasea: azken alegazioak
Orain artekoa alderdiek egingo dute eta azkenean, epaileak ebazpena emango du. Bestalde, legeak helegitea tarteratzeko aukera ematen badu, bigarren organoak lehenengo epaileak emaniko ebazpena aztertuko du. 


